
					এই পাতাটির মুদ্রণ সংশোধন করা প্রয়োজন। 
মাঘোৎসবের উপদেশ
কিছুদিন পরে একদিন আমোদপ্রমোদের তরঙ্গের মধ্যে হঠাৎ তাহাঁদের গৃহের চিরপরিচিত প্ৰাচীন ভৃত্যকে নিজের পশ্চাদ্দেশে দণ্ডায়মান দেখিতে পাইল । মানবের ভালবাসার স্বভাবই এইরূপ যে, বহুদিনের পর চিরপরিচিত প্ৰিয় ব্যক্তিকে দেখিলে হৃদয় সহসা নবভাব প্ৰাপ্ত হয়। ধনিসন্তান বাল্যকালে ঐ প্রাচীন ভূত্যের ক্ৰোড়ে প্ৰতিপালিত হইয়াছিল ; তাহার ক্ৰোড়ে বসিয়া অশন, তাহার শয্যাতে শয়ন ও তাহার সঙ্গে ভ্ৰমণ করিয়া কত দিন কাটাইয়াছে। এতদিন আর তাহার পিতার কথা বা পিতার ভূত্যের কথা মনে ছিল না । অদ্য হঠাৎ তাহার মুখ-দর্শনমাত্ৰ যেন সকল কথা যুগপৎ তাতার স্মরণ হইল ; সুকোমল বাল্যকালের মনোহর চিত্ৰসকল মনে পড়িতে লাগিল ; পিতার স্নেহ ও উদার ভাব হঠাৎ স্মৃতিপথে উদিত হইল ; সে আর শোকের বেগ ধারণ করিতে সক্ষম হইল না । অধোবদনে জানুদ্বয়ের মধ্যে মন্তক লুকাইয়া বিন্দু-বিন্দু অশ্রুপাত করিতে আরম্ভ করিল। জিজ্ঞাসা করিল, “তুই এখানে কিরূপে এলি ? আমার পিতা ভাল আছেন ত ? ? আমি বাহির হইয়া আসিলে তিনি কি বলিলেন ? তিনি क्रि श८ञ ऊ Cझ* >शेष्य८छ्न्न ?”
বৃদ্ধ উত্তর করিল, “কুমার ! যে দিন হইতে আপনি গৃহত্যাগ করিয়াছেন, সে দিন হইতে আপনার পিতা আমাদিগকে আর সুস্থির হইতে দেন নাই । তিনি প্ৰতিজ্ঞা করিয়াছিলেন যে, আপনার স্বাধীনতার প্রতি হস্তাৰ্পণ করিবেন না ; সুতরাং আপনাকে তিনি নিষেধ করেন নাই। কিন্তু যে মুহুর্তে আপনি গৃহত্যাগ করিয়াছেন, সেই মুহুর্ত হইতেই তিনি আমাদিগকে ডাকিয়া এই আদেশ করিয়াছেন, ‘ওরে আমার ভৃত্যগণ, যে যেখানে আছিস,
শীঘ্ৰ আমার সন্তানের পশ্চাৎ পশ্চাৎ ধাবিত হ। দেখিস যেন আমার
し*

		 এই পাতা শেষ সম্পাদিত হয়েছে ০৬:০৬টার সময়, ২০ মার্চ ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







